
Tað er nú greitt, at 
Frændur verða eitt av 
teimum stóru, føroyskum 
nøvnunum, sum fara at 
synhja og spæla á Tórs­
festini í gongugøtuni 
Havn, leygardagin 25. juli 

Frændur er ein tann 
fólkakærasti tónleika­
bólkurin í Føroyum, ið 
hevur spælt fyri fullum 
hølum í eini 30 ár.

Og hesi 30 árini hava 
teir verið stórleverandør­
ar av landaplágum, sum 
fleiri ættarlið av føroy­
ingum nú kenna, og hava 
tikið til sín.

– Tað kann vera, at 
brúna skinnið á hund­
inum er vorðið grátt, men 
hann goyr enn akkurát 
líka hart, siga fyrireik­
ararnir, og sipa til eitt av 
teirra kendu sangum um 
Hundin Brúna.

Onnur tónleikanøvn 
sum fara á pallin verða 
Pretty Maids, Basshunter, 
Týr, Byrta, Swangah, 
Hjarnar, Sakaris, SIC, 
Goresquad, Signar & John 
og fleiri.

terji@sosialurin.fo

Hátíðarhald verður á Viðareiði 
í dag, tá seinasta skotið verður 
latið av fyri Viðareiðistunlinum

Seinasta skotið
í Viðareiðstunlinum

Terji Nielsen

Góðar trettan mánaðir 
aftaná, at spakin varð settur 
í til Viðareiðistunnilin, verð­
ur aftur skipa fyri almenn­
um hátíðarhaldi, tá seinasta 
skotið verður latið av í 
morgin. Í tí sambandinum 
verður skipað fyri hátíðar­
haldið við tunnilsmunnan 
inni á Dølum á Viðareiði, ið 
byrjar klokkan 14 í dag. 

Tað verður Elinborg 
Thomasen, ið er kona fyrr­
verandi festaran og mamma 
núverandi festaran inni í 
Dølum, ið hevur fingið heið­
urin at lata síðsta skotið av. 

Á hátíðarhaldinum fara 
Ewald Kjølbro, stjóri á Lands­

verk, Jørgen Niclasen, lands­
stýrismaður, og Elsebeth 
Mercedis Gunnleygsdóttur, 
forkvinna í Løgtingsins 
rættarnevnd, at flyta fram 
røður, umframt at fleiri 
røður verður á skránni á 
Hotel Norð, har Viðareiðis 
kommunan bjóðar til kaffi 
aftaná hátíðarhaldið. 

Landsverk er byggiharri 
á verkætlanini, meðan 
LBF, Samtakið Articon og 
Spenn ávikavist eru høvuðs­
ráðgevar, høvuðsarbeiðstak­
arar og fakeftirlit.

Viðareiðistunnilin er 1.939 
metrar langur og tilkoyr­
ingarvegirnir eru tilsamans 
umleið 3.700 metrar.

terji@sosialurin.fo

65 prosent grøn elorka 
fyrra hálvár 2015
65,2 prosent av elorkuni stavaðu frá vatni og vindi fyrra hálvár 2015. 
Tað eru 15 prosentstig meira enn sama tíðarskeið í fjør, samstundis sum 
elframleiðslan øktist fimm prosent, skrivar SEV á heimasíðu sínari

Fyrra hálvár 2015 framleiddi 
SEV 65,2 prosent av allari 
elorkuni úr vatni og vindi. 
Tað eru 15 prosentstig meira 
enn sama tíðarskeið 2014, tá 
ið elframleiðslan úr varandi 
orkukeldum var 50,2 prosent.

Her skal havast í huga, at 
øktur elorkutørvur hevði við 
sær, at elframleiðslan vaks 
fimm prosent fyrra hálvár 
2015, sammett við sama tíðar­
skeið 2014, samstundis sum 
SEV megnaði at økja grønu 
elframleiðsluna munandi.

Oljunýtslan hjá SEV 
minkaði 4.100 tons í tíðar­
skeiðnum januar til juni 2015, 
samanborið við sama tíðar­
skeið 2014. Elframleiðslan 
úr olju minkaði 26,6 prosent 
fyrra hálvár 2015, sammett 
við sama tíðarskeið í fjør.

Tá ið einans grønu elfram­

leiðslutølini verða saman­
borin fyri bæði tíðarskeiðini 
við støði í veruligu GW-tím­
unum, er talan um 36,4 pro­
sent økta elframleiðslu úr 
vatni og vindi fyrra hálvár 
2015. Hyggja vit at vatninum 
og vindinum fyri seg, so 
øktist elframleiðslan úr vindi 
177 prosent fyrra hálvár 2015, 
sammett við sama tíðarskeið 
2014, og elframleiðslan úr 
vatni øktist 12,7 prosent.

Tað eru vindmyllurnar í 
Neshaga og Húsahaga, út­
byggingar á Eiðisverkinum, 
nýggi tunnilin oman fyri 
Norðskála suður ímóti 
Selatrað umframt tøkniligar 
tillagingar í allari elskipanini, 
sum eru høvuðsorsøkin til 
góðu gongdina innan el­
framleiðslu úr varandi orku­
keldum.

Fólkakærir 
klaksvíkingar til 
Havnar at seta lív í


